
Тұтас педагогикалық процесті құраушы  екі басты процестің бірі –  оқыту процесі (оқу процесі) болып табылады. Оқыту процесі күрделі процесс болып табылатындықтан оның анықтамалары да әртүрлі.
 	Ерте  дәуірдегі және ортағасырлық ойшылдар еңбектерінде «оқыту», «оқыту процесі» ұғымдары «білім беру» деген мағына береді. Өткен ғасырдан бастап оқыту  ұғымына білім беру және оқу компоненттері енгізіле бастады. Мұнда білім беру – мұғалімнің оқу материалын меңгертуге бағытталған іс-әрекеті, оқу – оқушының ұсынылған білімдерді меңгеруге бағытталған іс-әрекеті ретінде көрінеді. Кейінірек оқыту түсінігі сол сияқты мұғалімнің оқушылардың танымдық іс-әрекетінің тәсілдерін қалыптастыруды басқару іс-әрекеті және мұғалім мен оқушының біріккен іс-әрекетін де қамтиды [1].
Қазіргі түсінікте оқытудың мынадай белгілері  бар: 
1) екіжақты сипат; 
2) мұғалімдер мен  оқушылардың өзара іс-әрекеті; 
3) мұғалім тарапынан басшылық; 
4) арнайы жоспарланған ұйымдастыру және басқару; 
5) тұтастық және бірлік; 
6) оқушылардың жас ерекшеліктеріне сәйкестік; 
7) оқушылардың дамуы мен тәрбиесін басқару.
Оқыту процесінде бұл принциптер бір-бірімен  өзара тығыз байланыста және бірлікте жүзеге асырылады. 
Оқу орындарының даму тарихында оқытуды  ұйымдастырудың әр түрлі формалары  пайдаланылады. Оқыту формаларының бірте өзгеруі мұғалім мен  оқушылардың іс-әрекетінің, өнер-кәсіптің,  ауыл шаруашылығының және үдемелі ғылыми-техниканың өзгеруіне байланысты болады.
Семинар сабағы – бұл арнайы немесе жекелеген  пәндер бойнша өткізіледі. Семинарға қатарынан екі сабақ беріледі, онда 2-3 мәселелер қарастырылады. Оқушылар сабаққа дайындалу үшін әрбір мәселе бойынша материалдар жинайды, бақылау жасайды, кітапханаға, мұражайға, көрмеге, архивке барады, құжаттармен танысады, қосымша әдебиеттерді зерттейді.
Семинар сабақтары оқушыларды өз бетімен  жұмыс істеуге үйретеді, зерттелген материалдың мәніне жете түсінеді, өз ойын мазмұндап дәлелдейді. Демек, семинар сабақтары оқушыларды зерттеу  жұмысының кейбір элементтерімен таныстырады.
 Практикумдар – курс тарауы аяқталғаннан кейін оқушылардың өз бетімен орындайтын зертханалық жұмысының кешендісі. Зертханалық жұмыстарды оқушылар топ-топ болып дербес орындайды, эксперименттік есептер шығарады. 
Мұғалім оқу бағдарламасының материалдарын және мектептің нақтылы жағдайын есепке алып, практикумдар тақырыбын анықтайды. Оқу жоспарындағы сағаттардың есебінен практикумдарды өткізуге 6-8 Зертханалық сабақтар бөлінеді. Зертханалық жұмыстар негізінен берілген пәндер бойынша өткізіледі. 
Оқу процесін ұйымдастыру формасы сыныптық-сабақтық жүйесінің ерекшеліктері:
     - оқушылардың жас және дайындық  деңгейлерінің шамалас болуы; 
     - әр сынып жылдық оқу жоспары  бойынша жұмыс істеу;
     - оқыту процесі - бірлескен бір-бірімен  жалғасқан сабақ жүйесі;
     - әр сабақ бір пәнге ғана арналуы (монизм);
     - сабақтың арнайы кесте бойынша  өтуі;
     - мұғалімнің жетекшілік ролі;
     -оқушылардың оқу-танымдық іс-әрекеттері  қалыптастыруда оқушылардың оқу  іс-әрекеттерін ұйымдастырудың әр  түрлі формаларын қолдану.
       Арнайы пәндерден зертханалық және практикалық сабақтар  оқу бағдарламалары мен жұмыстық оқу жоспарларына сәйкес жүзеге асырылады.
      Арнайы пәндерден зертханалық және практикалық сабақтарды  жоспарлау оқу жылына арналған  оқу- тәрбие процесінің графигі  мен теориялық және практикалық  сабақтардың кестесін бекіту арқылы жүзеге асырылады.
     Арнайы  пәндерден сабақтан тыс курстар  мен факультативтік сабақтардың есебі теориялық және өндірістік оқытудың есепке алу журналдарын және оқу бағдарламаларының оқу сағаттарында орындалуын есепке алу табельдерін жүргізу арқылы жүзеге асырылады.
      Арнайы пәндерден сабақтан тыс курстар мен факультативті  сабақтарды өткізуге қойылатын жалпы талаптар мектептер үшін бірдей десе болады. 
       Орта мектептерде сабақтан тыс курстар мен факультативті  сабақтар әдетте, оқушылардың қалауы бойынша аудиторияларда немесе  арнаулы құрал-жабдықтармен шеберханаларда өткізіледі. 
       Сабақтан тыс курстар мен факультативтік сабақтарды жоғары әдістемелік дәрежеде өткізу үшін мұғалім дәстүрлі сабаққа қалай әзірленіп өткізсе, мұнда да сабаққа алдын ала мүқият дайындалуы керек, әрбір жұмыс орнын қажетті жабдықтармен қамтамасыз етіп, жұмыстың озық әдістерін ұйымдастыруын көздейді. 
       Арнайы пәндерден сабақтан тыс курстар мен факультативтік сабақтарды өткізудің негізгі мақсаты - оқушылардың ғылыми-теориялық білімін, танымдық ынтасын, шығармашылық қабілетін дамыту, оқушылардың теориялық сабақтардан алған білімдерін практика жүзінде бекіту, оларға машиналар мен механизмдердің құрылысын тереңірек таныстырып, бөлшектеу, жинау, реттеу әдістерін үйрету.  Оқушыларды топтарға бөлгенде, олардың «қабілеттеріне, сабақ үлгерімдеріне қарай дұрыс жасақ-тай білу керек. 
Мұғалімнің алдында тұрған басты мақсат - оқушыға тек сапалы білім берумен шектелмей, оны келешек өмірге дайын азамат ретінде қалыптастыру. Оқу-зертханалық жұмыстардың дұрыс жолға қойылуы оқушылардың техникалық білімін қалыптастыруда үлкен маңызға ие [2].
«Деректер қоры» пәні эксперименттік ғылым болғандықтан онда теорияны практикамен ұштастыру мақсатында зертханалық-тәжірибелік жұмыстар жүргізу қажет.
«Деректер қоры» пәнін оқытудың мақсаты мен міндеті:
«Деректер қоры» курсының мақсаты - қазiргi заманғы мәлiметтер
қорының теориялық негiздерiн, мәлiметтер қорын жасау және олармен жұмыс iстеу принциптерiн ұйрену, студенттердi әртұрлi информациялық жұйелерде мәлiметтер қорымен жұмыс iстеуге қажеттi бiлiммен қаруландырып, дағдыларын қалыптастыру болып табылады.
«Деректер қоры» пәнінің негізгі міндеттері: - қазiргi мәлiметтер қорының теориялық негiздерiн, мәлiметтер қорын жасау принциптерiн меңгеру және құралдарымен жұмыс iстей бiлу, әртұрлi МҚБЖ-де мәлiметтер қорымен жұмыс iстей бiлу, практикалық есептер шығару барысында мәлiметтер қорын қолдана бiлуi тиiс.
«Деректер қоры» пәнін оқыту нәтижесінде студент:
- мәлiметтер қорының теориялық негiздерiн, мәлiметтер қорын жасау принциптерiн және онымен жұмыс iстеу құралдарын бiлуi керек;
- ACCESS және МҚБЖ-i тәрiздi әртүрлi ортада жұмыс iстей бiлу, практикалық есептердi шығаруға арналған мәлiметтер қорын жасау керек;
- мәлiметтер қорын жасау мен жобалаудың негiзгi әдiстерiн меңгеруi керек.
Зертханалық жұмыстарды орындау кезінде оқушылардың пәнге деген қызығушылығы артады. Оқушылардың белсендігін арттыруда мынандай жұмыс түрлерін ұйымдастырамын: пәнге қажетті арнайы сілтемелік материалдар карточкалар, тестер, тірек конспектілері; пәннің қоғамдағы рөлінің маңызын түсіндіру, оқушыны психологиялық тұрғыдан дайындау.
Сабақ математика, физикамен тығыз байланысып, содан бастау алатындықтан оның жаттығулармен, яғни есептермен тығыз байланысты екенін барлығымыз білеміз. Сондықтан есептерді жақсы түсініп, шеше білу оқушылардың зертханалық жұмыстарды орындау барысында көп көмегін тигізеді.
Жаттығуларды дамытуда оқытудың арнаулы мақсаттарын шешу үшін үш саты қарастырылады: дайындық жаттығулары; үйретуші жаттығулары; жаттықтырушы жаттығулар;
Дайындық жаттығулары іскерлік, дағды әдістерді қалыптастыруда жаңа материалдарды сапалы түрде меңгеру үшін қажетті білім мен практикалық іс-әрекет түрлерін жүйелеу есте тұрақтандыруды, іс-әрекеттің жекеленген тәсілдерін меңгеруді қамтиды. Жаңа материалдарды түсіндіргеннен кейін үйретуші жаттығулар беріледі. Үйретуші және жаттықтырушы арасындағы байланысты сақтаудың үлкен мәні бар. Егер көп уақыт үйретуші жаттығулар орындайтын болса, онда оқушылар оқытушының көмегіне сүйеніп, өзіндік даму мен ойлау әрекетінің белсенділігін тежейді.
Зертханалық жұмыстарды орындау кезіндегі іс-әрекеттің жобасы көбінесе үш жағдайда қарастырылады: Тәжірибе жүргізу жоспарын дайындау. Тәжірибе, бақылау, өлшеулер жүргізу. Істелінген жұмыс бойынша есеп. Тәжірибені жүргізу жоспарын дайындау. 
1. Тәжірибенің мақсатын ұғыну. 
2. Тәжірибе жүргізуге қажетті жағдайларды анықтау. 
3. Тәжірибе жүргізу жоспарын жасау: тәжірибелер мен бақылаулардың мазмұны мен жүргізу ретін зерттеу; өлшеуге тиісті шамаларды анықтап алу, бұларды өлшеу әдістерін ұғыну; өлшеу нәтижелерін жазу амалын таңдап алу, кесте сызу; тәжірибеде алынған шамаларды өңдеу әдістерімен танысу.
4. Эксперимент жасайтын қоңдырғылармен танысу.
Тәжірибе, бақылау, өлшеулер жүргізу.
1. Жұмыс үстеліндегі құралдар мен материалдарды түгелдеу.
2. Эксперименталдық қондырғыны жинау және ретке келтіру
3.Тәжірибелерді, бақылауларды және өлшеулерді жоспарланған ретпен жүргізу.
Істелінген жұмыс бойынша есеп. Алынған мәліметті талдау.  Қортындыларды шығару, жұмысты талдауға дайындау.
Бүгін елімізде жүргізіліп жатқан экономикалық – әлеуметтік даму өзгерістері келешек ұрпаққа тәлім-тәрбие беру үрдістерін жаңа сатыға көтеруді міндеттейді.
Сондықтан да білім беру саласындағы өзгерістер жеке тұлғаны қалыптастыруға, оқу үрдісінде тиімді әдіс-тәсілдерді іздестіруге, баланың шығармашылық қабілетін жетілдіріп, рухани сұраныстарын қанағаттандыруға, дене мүмкіндіктерін дамытуға, адамгершілік пен салауатты өмір салтын берік ұстануға бағытталуы тиіс.

